
Pou Piblikasyon Imedyat: 20 septanm 2012

ENFOMASYON POU AKREDITASYON MEDYA YO POU VWAYAJ GOUVENE A AVEK MANM KABINE AK
ANPLWAYE KAD SIPERYE YO NAN ADIRONDACK STATE PARK

Nan dimanch 23 septanm, Gouvéne Andrew M. Cuomo, Manm Komisyon Kabine a ak Anplwaye Kad
Siperyé Administrasyon an ap vwayaje pou ale nan Boreas Ponds, ki nan pami 69.000 ak té eta a te achte
pa two lontan epi ki fe pati Adirondack State Park kounye a.

Vwayaj la deziyen pou ede ankouraje touris nan Adirondack Park epi pou jwenn nouvo fason pou atire
touris ki soti toupatou nan lemonn pou vizite youn nan abita natirel ki pi orijinal ak pi bél nan Lamerik.
Gouvene a, Manm Komisyon yo ak Anplwaye Kad Siperye yo ap fé yon sel avek reprezantan lokal ki pase
nan eleksyon ak ofisyel devlopman ekonomik yo.

Enfomasyon Enpotan pou Medya ki Vle Patisipe:

Manm medya yo ta dwe rive anvan 11:00 AM nan espas estasydonman an ansyen pak Frontier Town
Amusement direkteman nan Soti 29 Northway. Kamyoneét lanavet ap mennen yo nan pwopriyete a.

Tout manm medya ki vle patisipe dwe bay repons souple anvan vandredi 21 septanm a 5:00 PM nan
email AdirondackCabinetRSVP @exec.ny.gov.

Answit, tout manm medya ki vle patisipe DWE ranpli yon fom renonsyasyon ki tache ak disponib la a:
http://www.governor.ny.gov/assets/documents/boreasretreatwaiver.pdf

Depi ou ranpli fom renonsyasyon an, ou ta dwe retounen li souple nan imeél ki endike anwo a oswa ou
kapab pote li vini nan jou vwayaj la.

Nou mande moun k ap patisipe yo pou yo vini pare pou nenpot kalite tan, tankou pou yo pote padsi,
soulye solid, rad ki pa koton, filté soley, yon chapo, pwodui pou pouse moustik, ak yon boutey dlo. Li
obligatwa pou pecheé yo gen lisans lapéch. N ap sevi repa ak bwason. Pa gen sevis telefon selile nan

pwopriyete, epi Boreas Lodge sou yon distans sét (7) mil avek wout piblik ki pi pre a.

Pou medya ki pa kapab patisipe, n ap mete foto ak yon transmisyon videyo disponib.

Enfomasyon Jeneral:

Boreas Ponds nan Vilaj North Hudson, epi li gen limit li nan High Peaks ak Dix Mountain Wilderness
Areas toutolon limit no a. Kokennchenn pwopriyete a prezante bél Boreas Ponds epi li bay anpil posiblite
pou pwomnad, navigasyon, lachas, tann pyej pou bét, kan, lapéch, eski andeyo, ak monte sou motonej.

Nan mitoloji grek, Boreas se dye Van No ak founisé sezon live. Boreas vle di “Van No” swa “Ap Devore
Youn,” selon ekriti Pausanias.

Nan mwa out, Cuomo te anonse eta a achte 69.000 ak teren ansyen Finch Pruyn ak 10t teren Nature
Conservancy toupatou nan Adirondacks. Acha a se pi gwo adisyon senp nan Adirondack State Forest
Preserve nan plis pase yon syek.

Tout sipéfisi 69.000 ak teé a ap vin fe pati Forest Preserve ki “sovaj pou toutan”. Ansyen teren Finch gen
ladan kek nan resous ki pi enpotan pou lwazi ak anviwonman nan Adirondack Park k ap louvri pou piblik
la itilize pou premye fwa nan plis pase 150 ane. Teren yo genyen yon gwo varyete mon, falez, lak sovaj,
letan, maré, marekaj, fore ki gen alivyon, ak rivye dlo ki plat ak blan. Pasél yo genyen gwo abita pou
mamifé, tankou orignal, lenks wou ak lous nwa, ak abita dlo pou twit mouchte, wananich, ak ti achigan
gwo bouch.

Pwopriyete teren 69.000 ak la gen ladan anpil rivye ak kouran dlo sou yon distans 180 mil, 175 lak ak
letan, litoral ki sou yon distans 465 mil ki pa devlope toutolon rivyé y, kouran dlo, lak ak letan, sis (6)
mon ki pi wo pase 2.000 pye ak anpil ti mon ki pi piti.

